
〈英廟北征有内侍潜爲虜謀者德温知而格殺于庭旣　遷武選主事有武臣賂求遷秩德温抗䟽劾之病革〉

　〈以家禮授子震曰其以此治吾䘮毋崇佛事以壞家法〉劉時省〈監生授浙江樂清知縣廉正剛〉

　〈方門無私謁有枯骨無主者捐俸塟之先逹表以詩云頻埋白骨能捐俸人饋黃金不動心〉王京

　〈宗周景泰丙子舉于順天成化己丑登進士歴𠛬部主事陞郎中奉　命賑山東荒讞南直𨽻獄俱有能〉

　〈聲河南大獄未决司冦奏委之果得其情出知廣東瓊州多惠政雖生黎願為編氓卒於官瓊人祠祀之〉

　俞溥〈德洪夙有文學聲嘗逰陳白沙門入太學授涇府審理正守法飭行檢聴㫁惟公不倚勢随俗〉

　〈以病軍民憂歸不起吟咏自娯汪都御史鋐聞其卒檄縣崇祀鄉賢以上俱見郡舊志〉

　興國

唐鍾紹京〈可大魏侍中繇十世孫在唐爲贑縣人宋割地置縣𨽻興國公性至孝㓜時嘗得瓜果不〉

　〈先食以奉二親工書法號小鍾用尚書裴行儉薦召直鳯閣署諸宫殿明堂九𪔂公筆也𥘉歷司農錄事〉

